
J) Kasih Tak Pernah Putus, Sokongan Tak Ternilai 2
Di sebalik setiap ibu bapa yang tabah, ada datuk dan nenek yang sentiasa
mendoakan, memberi semangat dan menjadi tunjang keluvarga.
Terima kasih atas kasih sayang yang tidak berbelah bahagi.
Sumber kasih
~) sayang yang Teman terbaik, Pembimbing bijak
K/ tiada ganti penghibur hati w dalam setiap
cucu-cucu langkah kehidupan

QN

Datuk dan Nenek ialah penyokong keibubapaan dan tunggak keluarga.

i Membimbing cucu
Mendoakan sy fbu i btk menggunakan tgeknolo i
; dengan kasih sayang adab dan budaya g9 9
kebaikan cucu- i S dengan selamat dan
cucu setiap hari. el e N bijak.

Kasih kalian, keknatan ke&mrﬂa,.

Tanggal 26 Julai disambut sebagai Hari Datuk dan Nenek, namun sambutannya sering
Q@e«ﬁmumbamtaspenhatlan yang sewaJarnQ/a Sedangkan, di sebalik ramai jbu bapg yang

e/]/aﬁfatpor n](bgsarkan anak-anak hari ini, terdapat datuk dan nenek yang sentiasa menjadi
penyokong utama keluarga

Mereka mungkin bukan individu yang sering mendapat perhatian, tetapi merekalah yang
menghantar cucu ke sekolah, menjaga anak ketika ibu bapa bekerja, menyediakan
makanan, mendengar cerita cucu selepas pulang dari sekolah dan sentiasa menjadi tempat
keluarga mencari kekuatan apabila berdepan cabaran.

Peranan ini semakin penting kerana Malaysia sedang mengalami perubahan demografi dan
struktur keluarga yang ketara. Jabatan Perangkaan Malaysia mengunjurkan bahawa
menjelang 2030, kira-kira 15% daripada penduduk Malaysia akan berumur 60 tahun ke atas,
sekali gus meletakkan negara dalam kategori negara menua (ageing nation). Pada masa
yang sama, peningkatan kos sara hidup, keluarga nuklear, ibu bapa yang bekerja sepenuh
masa dan penghijrahan untuk pekerjaan menjadikan datuk dan nenek semakin diperlukan
dalam kehidupan seharian keluarga.

Hari ini, keibubapaan bukan lagi dipikul oleh ibu dan bapa sahaja. la menjadi
tanggungjawab bersama seluruh keluarga.
Daripada Penjaga kepada Rakan

Keibubapaan

Dahulu, datuk dan nenek sering dikaitkan dengan peranan tradisional seperti menjaga cucu
pada hujung minggu atau musim cuti sekolah. Kini, bagi banyak keluarga, mereka
merupakan sebahagian daripada rutin harian.

Ada yang menjaga cucu sejak bayi sehingga memasuki alam persekolahan. Ada yang
membantu menghantar dan mengambil sekolah, menyediakan makanan,
menemani kerja sekolah dan memberikan sokongan emosi ketika ibu bapa masih bekerja.

cucu datri

Lebih daripada itu, mereka menjadi penyambung antara generasi. Mereka mewariskan nilai,
adab, budaya dan pegangan agama yang membentuk jati diri anak-anak. Dalam dunia yang
semakin pantas berubah, datuk dan nenek menjadi sumber kestabilan yang mengingatkan

anak-anak tentang pentingnya kasih sayang, hormat-menghormati dan hubungan
kekeluargaan.
Teknologi Mengubah Cara Keluarga

Berhubung

Perubahan paling ketara dalam beberapa tahun kebelakangan ini ialah bagaimana teknologi
telah mengubah hubungan antara ahli keluarga.

Jika suatu ketika dahulu datuk dan nenek hanya menunggu kepulangan anak-anak pada
hujung minggu atau musim perayaan, hari ini mereka boleh melihat cucu membesar melalui
panggilan menerima gambar setiap hari WhatsApp, menyaksikan
persembahan sekolah secara dalam talian, malah membaca cerita sebelum tidur melalui
skrin telefon.

video, melalui

Teknologi telah membantu mengurangkan jurang fizikal antara ahli keluarga yang tinggal
berjauhan. Kajian antarabangsa juga menunjukkan bahawa penggunaan teknologi
komunikasi dapat membantu mengurangkan rasa kesunyian dan meningkatkan hubungan
sosial dalam kalangan warga emas, terutamanya apabila digunakan untuk berhubung
dengan ahli keluarga.

Bagi ramai datuk dan nenek, telefon pintar bukan lagi sekadar alat komunikasi. la menjadi
pintu untuk terus menjadi sebahagian daripada kehidupan anak dan cucu mereka.

V iz upun teknologi membawa banyak manfaat, ia juga memperkenalkan risiko yang

semakin kompleks.

OoDalam beberapa tahun kebelakangan ini, Malaysia menyaksikan peningkatan ketara kes
Q@emimmd&lmﬁalian. Sindiket mengggeglgkan panggilan telefon mesej, media sosial dan
P}(&%L[f%?rsniqg?n?/fgl memperdaya mangsa melalui penyama.wan seb'agal pegawai keraja.an,
polis, bank, ahli kéluarga atau menawarkan pelaburan yang tidak wujud. Warga emas sering
menjadi sasaran kerana sifat mereka yang lebih mudah mempercayai individu lain dan

kurang terdedah kepada taktik penipuan digital yang sentiasa berubah.

Selain itu, warga emas juga semakin aktif menggunakan media sosial dan platform video.
Ada yang menghabiskan masa menonton kandungan, mengikuti siaran langsung atau
menyertai pelbagai kumpulan dalam talian. Aktiviti ini boleh memberi manfaat, khususnya
dalam mengurangkan kesunyian dan membina jaringan sosial. Namun, tanpa literasi digital
yang mencukupi, mereka juga berisiko terdedah kepada maklumat palsu, kandungan
manipulatif, penipuan kewangan dan penggunaan teknologi secara berlebihan.

Fenomena ini mengingatkan kita bahawa cabaran digital bukan lagi isu yang hanya
melibatkan kanak-kanak dan remaja. Setiap generasi kini mempunyai risiko digital yang
berbeza dan memerlukan bentuk sokongan yang berbeza.

Membina Literasi Digital Merentas Generasi

Apabila membincangkan keibubapaan digital, perhatian sering diberikan kepada ibu bapa.
Hakikatnya, ramai datuk dan nenek juga memainkan peranan penting dalam membesarkan
anak-anak.

Mereka bukan sahaja perlu memahami bagaimana melindungi diri daripada penipuan siber,
tetapi juga perlu mengetahui dunia digital yang sedang diterokai oleh cucu mereka.
Mengetahui permainan yang dimainkan, aplikasi yang digunakan, kandungan yang ditonton
dan trend media sosial akan membantu mereka berkomunikasi dengan lebih baik serta
memberikan sokongan yang lebih bermakna.

Malah, proses pembelajaran ini boleh menjadi aktiviti yang mengeratkan hubungan antara
generasi. Cucu boleh membantu datuk dan nenek menggunakan teknologi dengan lebih
yakin, manakala datuk dan nenek pula berkongsi pengalaman hidup,
kebijaksanaan yang tidak dapat dipelajari melalui skrin.

nilai dan

Apabila setiap generasi saling belajar, teknologi tidak lagi menjadi jurang, sebaliknya
menjadi jambatan yang menghubungkan keluarga.

Menghargai Mereka, Memperkukuh Keluarga

Hari Datuk dan Nenek bukan sekadar satu sambutan tahunan. la merupakan peringatan
bahawa keluarga dibina oleh setiap generasi yang saling menyokong antara satu sama lain.

Dalam era digital, kita bukan sahaja perlu memastikan anak-anak celik digital, malah perlu
membantu datuk dan nenek terus yakin, selamat dan bermakna dalam menggunakan
teknologi. Mereka bukan sekadar pengguna teknologi, tetapi juga pendidik, penjaga,
pendengar dan sumber kasih sayang yang membantu membentuk generasi akan datang.

Di Platform KID, keibubapaan digital sentiasa dilihat sebagai tanggungjawab bersama
seluruh keluarga. Apabila ibu bapa, datuk dan nenek serta anak-anak saling memahami dan
menyokong antara satu sama lain, kita bukan sahaja membina keluarga yang lebih rapat,
malah membentuk sebuah ekosistem digital yang lebih selamat, sihat dan berdaya tahan.

Kerana pada akhirnya, keluarga yang kuat tidak dibina oleh seorang individu. la dibina oleh
kasih sayang yang merentas generasi.

Tentang Penulis:

Prof Madya Ts Dr Shafizan Mohamed ialah seorang
pensyarah di Islam Antarabangsa
merupakan ketua penyelidik Platform KID.

